MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 69

L-Erbgħa, 24 ta' Ottubru, 2001.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:40 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Victor Galea Pace, l-Onor. Austin Gatt u  l-Onor. Charles Mangion kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 68  li saret fl-10 ta’ Ottubru, 2001 ġew konfermati.

Iċ-Chairman stieden lis-Sur Harold Darmenia, rappreżentant ta’ l-Uffiċċju ta’ l-Awditur  jieħu parti fil-Kumitat.

KORRISPONDENZA

Fil-bidu tal-laqgħa ċ-Chairman informa lill-Kumitat li kien irċeva din il-korrispondenza:

Rapport imħejji mill-Joint Office dwar Arrears of Revenue fuq talba ta’ l-istess Kumitat; u

Rapport imħejji mill-Uffiċċju ta’ l-Awditur Ġenerali  dwar il-Common Financial Policy tal-Kunsilli Lokali.

DISKUSSJONI DWAR IL-POLITIKA KOMUNI DWAR IL-FINANZI TAL-KUNSILLI LOKALI

Is-Sur Victor Rizzo, Direttur fid-Dipartiment tal-Kunsilli Lokali u s-Sur Mark Bugeja, rappreżentant tal-Grant Thornton, ħadu parti fil-Kumitat fejn sarulhom xi mistoqsijiet dwar l-imsemmi rapport.
Fis-7:18 p.m. il-laqgħa ġiet sospiża minħabba nuqqas ta’ quorum fil-Kamra u rriżumiet ħames minuti wara.

Fuq talba ta’ l-Onor. Mangion il-Kumitat qabel li għal-laqgħa li jmiss tiġi ċċirkolata informazzjoni dwar l-ispecial funds tal-kunsilli.

Fuq suġġeriment taċ-Chairman il-Kumitat qabel li tingħata r-reazzjoni ta’ l-Uffiċċju tal-Prim Ministru kif ukoll tal-Ministeru tal-Finanzi dwar ir-rapport ippreżentat waqt l-istess laqgħa mill-Assoċjazzjoni tal-Kunsilli Lokali u li l-istess rapport ta’ l-Assoċjazzjoni jiġi diskuss fil-laqgħa li jmiss dwar dan is-suġġett. 

Id-diskussjoni fuq dan ir-rapport kienet interrotta u baqgħet aġġornata.

Fit-8:00 p.m. iċ-Chairman aġġorna l-laqgħa għal nhar l-Erbgħa, 7 ta’ Novembru, 2001 b’aġenda li tiġi komunikata aktar tard.

